
Дария білімді дана қаламгер 

                                             Рсаев Таңатқан Барақұлы 

                                                              (1936-2021) 

Қазақ журналистикасының ардагері, белгілі әдебиетші, 

этнограф-баспагер, өлкетанушы Таңатқан Барақұлы 

Рсаев 29.12. 1936 жылы Қостанай облысы, Аманкелді 

ауданы, Ағаштыкөл ауылында дүниеге келген. 

Жазушы-журналист, аудармашы, энциклопедияшы-

ғалым 1954 жылы Аманкелді орта мектебін бітірген 

соң С. М. Киров атындағы Қазақ мемлекеттік 

университеті филология факультетінің журналистика 

бөліміне оқуға түсті. Университет қабырғасында жүрген кезде ол өзінің 

ұшқыр да терең мақалалары және очерктерімен баспасөз бетінде көріне 

бастайды. 1959 жылы «Лениншіл жас» газеті жас талантты журналисті 

қызметке шақырады. Мұнда Таңатқан Барақұлы 1966 жылға дейін әдеби 

қызметкер, бөлім меңгерушісі қызметтерін атқарады. Танымал журналист 

1966 жылы Қазақ радиосына қазақ тіліндегі бағдарламалардың Бас 

редакторы қызметіне тағайындалады. 

        1969 жылдан бастап «Социалистік Қазақстан» газетінде, «Қазақстан 

әйелдері» журналында жауапты қызметтер атқарады. Ал 1971 жылы Торғай 

облысының құрылуына байланысты Торғай облыстық партия комитетінің 

хатшысы Ө. Жәнібековтің шақыруымен облыстық тарихи-өлкетану 

мұражайының директорлығына тағайындалады. Ежелгі Торғайдың тарихи 

шежіресін қалыпқа келтіруде және одақтық дәрежедегі мұражайға 

айналдыруда елеулі еңбек сіңіре білді. 1972 жылы Торғай облысының   

А. Иманов пен Ә. Жангелдин музейінің алғашқы ұйымдастырушы-директоры 

болы, іргесін қалады. 

      1973 жылдан «Қазақ энциклопедиясының» Бас редакциясында оның 

негізін қалаушылардың бірі ретінде ғылыми жағынан қалыптсуына көп еңбек 

сіңірді,  аға ғылыми редактор, редакция меңгерушісі, орталық бастығы, 

 1-вице-президент қызметтерін атқарды. Рсаев «Қазақ энциклопедиясынан» 

жарық көрген барлық басылымдарға қатысып, автор болды. Рсаевтың тікелей 

басшылығымен әзірленіп, баспадан шыққан «Абай энциклопедиясы» 

 1996 жылы Қазақстан мемлекеттік сыйлығымен марапатталды. Бұл 

басылымға Рсаев 300 ден астам ғылыми мақала жазды. Көп томдық 

«Қазақстан» ұлттық энциклопедиясының тұжырымдамасы мен сөзтізбесін 

әзірлеуге және баспадан шығаруға тікелей басшылық жасады. 

     «Қазақстан» алғашқы энциклопедиялық сөздігінің (қазақ, орыс, және 

ағылшын тілдерінде), «Қазақстанның жеті кереметі» анықтамалығының 

мазмұндық және әдістемелік сыйпатын белгілеп берді, «Тұлғалар» 

топтамасымен жарық көретін «Қазақ энциклопедиясы кітапханасының» 

негізін қалады.  Қазақстанның жаңа тарихын бейнелейтін энциклопедиялық 

басылымдарда Таңатқан Рсаевтың қосып жатқан үлесінің қомақты екендігін 

мақтанышпен айтуға болады. 

        Журналист -жазушының «Самал» (1977),  «Дала дауылпаздары»  (2004), 

«Егіз бұлақ» (2006) очерктер кітаптары, «Жұлдызды жол» (1983), «Үндескен 

өмір» (1986) деректі повестері, «Сырымды айтам...» (2006) өлеңдер мен 

әндер жинағы, «Алтын қазық» (2010) әңгімелер мен әдеби мақалалар жинағы 

жарық көрген. Ол Торғай аймағынан шыққан Тілеулі, Қошқар, Жәуке, Иман  

т. б батырлар, Сейдахмет, Файзолла, Нұрхан, Әбілқасым ақындар, Әбдіғапар 

хан, Амангелді  Иманов, Әліби  Жангелдин, Кейкі Көкембайұлы, Көшімбек 

би Балықұлы, Байқадам Қаралдин  өмірлеріне,  1916 жылғы Торғай көтерілісі 

тарихына  байланысты деректерді зерделей зерттеп, ғылыми жағынан аса 

құнды тарихи очеректер жазды.  Зерттеуші 2000 ж. Иман батырдың туғанына 

220 жыл толуына, 2003 ж. Амангелді Имановтың 130 жылдығына орай 

Амангелді кентінде өткізілген ғылыми-теориялық конференцияларда  

баяндама жасап, ел тарихына байланысты елеулі оқиғаларға  айтарлықтай 

үлес қосты. «А. Имановтың материалдары мен документтері» атты кітаптың 

арнаулы редакторы болды. 

      Расевтың  аудармашы ретіндегі еңбегі де жемісті. «Ежелгі грек мифтері 

мен аңыздарын», бала тәрбиесіне арналған «Адамгершілік әліппесі» 

оқулығына енген көркем әңгімелерді, КСРО мемлекеттік сыйлығының 

иегерлері С. А. Алексеевтің «Отанымыздың тарихы туралы әңгімелерін»,   

П. Вежиновтың «Тосқауыл» повесін, «Поляк новеллаларын», «Өнердің 

ықшам тарихының» 3-томын, Н. Горбачевтің «Ақсу» романының 3-кітабын, 

т.б. шетел жазушыларының шығармаларын, 4-томдық «Көркемсуретті 

Қазақстан тарихын», «Әлемдік саясаттану антологиясының» 6-томына 

әлеуметтану ғылымының классиктері М. Вербер, И. Ильин, А.Грамши,  

М. Дюверже еңбектерін, Гомер, Әбу Насыр Әл-Фараи,  Саиф Сараидың,  

К. Маркстың жекелеген өлеңдерін қазақ тіліне аударды. Ол  

Б. Никольскийдің, А. Кононовтың, Е. Мардың, Г. Кржижановскийдің, 

көрнекті совет жазушылары С. Баруздин, В. Аксенов, В. Солоухин,  

А. Ананьев шығармаларын қазақ оқырмандарына ұсынды. Сонымен қатар, 

монғол Дамдинсуреннің, түрік Ә. Несиннің, болгар  П. Вежиновтың, түрік  

О. Кемалдың, поляк  Я. Ивашкевичтің повесть, әңгімелерін аударды. 

      Таңатқанның ұзақ жылдар бойы ерінбей жинап-терген сүбелі еңбегі – 

2007 жылы баспадан шыққан «Сөз мәйегі» кітабында қазақ халқының он екі 

мыңнан астам мақал-мәтелі жинақталған. 

     Таңатқан Рсаев – ән жазушы композитор, «Ақерке», «Астана вальсі» 

әндерін Қазақстанның халық артисі Н. Нүсіпжанов, «Әппақ құсым, қайдасың 

сен?», «Сәмирам – сәнім», «Серінің әні», «Дала жыры» туындыларын әнші 

Ж. Күжиманов күй таспаға жаздырған. Бірқатар әндері нотасымен 

«Сырымды айтым...» жинағында, «Балдырған» журналында, «Қазақ 

батырлары» газетінде жарияланды. 

     Рсаевтың артында мол мұра қалды. «Қазақ энциклопедиясының» негізін 

қалаушылардың бірі ретінде сіңірген еңбегі ұшан-теңіз. Елге сіңірген еңбегі 

еленіп,1989 жылы КСРО Баспасөзінің үздігі. 2004 жылы ҚР Баспасөз және 

полиграфия ісінің еңбек сіңірген қайраткері атанды. 2007 жылы  ҚР-ның 

мәдениет қайраткері,  

2008 жылы «Құрмет» орденімен, бірнеше медаль, Құрмет грамоталарымен 

марапатталған. Абай Құнанбаевтың 150 жылдық мерекесі қарсаңында 

Қазақстан Мәдениет министрлігі, Баспасөз және бұқаралық ақпарат 

министірлігі мен Журналистер одағы жариялаған бәйгеде үздік шығып, 

Қазақстан Журналистер одағының Абай сыйлығының иегері атанды. 

      Торғайдың дария білімді дана қарттарының ізін басып, бүгіде Таңатқан 

Барақұлы өлкеміздің кешегісі мен  бүгінгісі, даңқты ұл-қыздары, тарихи жер 

атаулары туралы мол мағлұмат жинады,  «Торғай елі» энциклопедиясының 

Бас редакциясын басқара отырып, ұрпақтан-ұрпаққа мирас болып келе 

жатқан осынау қымбат жәдігерлерді халқымыздың және Торғай 

жұртшылығының игілігіне ұсынды. 

        2021 жылдың 15 маусымы күні журналист-жазушы, аудармашы, 

энциклопедияшы-ғалым, Қостанай облысы, Аманкелді ауданының құрметті 

азаматы Рсаев Таңатқан Барақұлы дүниеден озды. Ғиззат ғұмырын қазақ 

әдебиетінің, баспасөзінің дамуына арнаған алтын қазығымыздың ерен 

еңбегін жадымызда сақтап, кейінгі жас ұрпаққа үлгі-өнегі етіп қалдыру – 

біздің басты мақсатымыз. 

Таңатқан Рсаевтың шығармалары 

 

1. Рсаев, Т. Ғұмырлық шырқар әнім бұл [Мәтін] : (жыр 

жинағы) / Т. Рсаев. – Алматы: КАS, 2020. – 328 б. 

2. Рсаев, Т. Егіз бұлақ [Мәтін] : зерттеулер, очерктер, 

сапарнама / Т. Рсаев ; алғы сөз жазғ.: С. Әсіпов. – 

Алматы: Өлке, 2006. – 240 б. 

3. Рсаев, Т. Жұлдызды жол [Мәтін] / Т. Рсаев. – Алматы: Қайнар, 1983. 

– 152 б. 

4. Рсаев, Т. Сырымды айтам... [Мәтін] : өлеңдер мен әндер / Т. Рсаев.  

– Алматы: Мерей, 2006. – 176 б. 

5. Рсаев, Т. Үндескен өмір [Мәтін] / Т. Рсаев. – Алматы: Қайнар, 1986.  

 –168 б. 

6. Мұқағали Мақатаев [Мәтін] : энциклопедия / жоба авторлары - құраст.: 

Б. Айдарова, Қ. Ботбай, Т. Рсаев. – Алматы: ҚазАқпарат, 2016.  – 858 б. 

7. Сөз мәйегі.  : қазақ мақал-мәтелдері / құраст., басп. әзірлеген: Т. Рсаев.  

 – Алматы: Қазақ энциклопедиясы, 2007. –  Б. 5 

8. Көркемсуретті Қазақстан тарихы [Мәтін] : ежелгі   дәуірден біздің 

уақытымызға дейін : 4-томдық. 2-том. Алтын Орда дәуірінен он 

тоғызыншы жүзжылдықтың ортасына дейінгі Қазақстан / құраст.: 

Жанайдаров О. ; қазақ тіліне ауд.: Рсаев Т. Б. ; бас суретші: Тетенко Л. И. 

–  Алматы: Қазақ энциклопедиясы, 2006. – 312 б. 

9. Көркемсуретті Қазақстан тарихы [Мәтін] : ежелгі заманнан біздің 

уақытымызға дейін : 4-томдық. 3-том. Қазақстан XIX ғасырдың екінші 

жартысынан XX ғасырдың бірінші жартысына дейін / құраст.: 

Жанайдаров О. ; қазақ тіліне ауд.: Рсаев Т. Б. ; бас суретші: 

 Тетенко Л. И. – Алматы: Қазақ энциклопедиясы, 2007. – 320 б. 

10. Көркемсуретті Қазақстан тарихы [Мәтін] : ежелгі дәуірден біздің 

уақытымызға дейін : 4-томдық. 1-том. Палеолит дәуірінен моңғол 

шапқыншылығына дейінгі Қазақстан / құраст.: Жанайдаров О. ; қазақ 

тіліне ауд.: Рсаев Т. Б. ; бас суретші: Тетенко Л. И. –  Алматы: Қазақ 

энциклопедиясы, 2006.  –  312 б. 

11. Көркемсуретті Қазақстан тарихы [Мәтін] : ежелгі заманнан біздің 

уақытымызға дейін : 4-томдық. 4-том. Қазақстан XX ғасырдың екінші 

жартысынан біздің уақытымызға дейін / құраст.: Жанайдаров О. ; қазақ 

тіліне ауд.: Рсаев Т. Б. ; бас суретші: Тетенко Л. И. –  Алматы: Қазақ 

энциклопедиясы, 2007. – 312 б. 

Таңатқан Рсаев туралы басылым беттерінде жарияланған 

мақалалар тізімі 

 

12. Рсаев, Таңатқан. Алтыннан асыл қазына 

[Мәтін] : [өлкеміздегі тарихи және мәдени 

ескерткіштер туралы] / Таңатқан Рсаев // 

Торғай таңы. – 1981. – 24 сәуір. 

13. Рсаев, Таңатқан. Батырдың асыл мұрасы 

[Мәтін] : [батыр А. Имановтың "шежіре кітап" деректі құжаты туралы] / 

Таңатқан Рсаев // Торғай таңы. – 1979. – 15,16 қараша. 

14. Рсаев, Таңатқан. Ел мұрасы ескерусіз қалмасын [Мәтін] : [халық батыры 

Көшімбек Балықұлының тамы туралы] / Таңатқан Рсаев // Торғай таңы.    

–1980. – 5 қыркүйек. 

15. Рсаев, Таңатқан. Есіл тасып береді [Мәтін] : очерк / Таңатқан  Рсаев // 

Жұлдыз. – 1987.  – №2. – Б.144. 

16. Рсаев, Таңатқан.Тарихи ескерткіш - ұрпақтар аманаты [Мәтін] : [көне 

ғимараттар, ежелгі архитектуралық ескерткіштер туралы] / Таңатқан 

Рсаев,  А. Сейдімбеков // Лениншіл жас. – 1981. – 1 шілде. 

17. Рсаев, Таңатқан. Халық қазынасына қамқорлық қажет [Мәтін] : [тарихи - 

мәдени ескерткіштерді қорғау туралы] / Таңатқан  Рсаев,                          

С. Кенжеахметов // Торғай таңы. – 1981. –  29 шілде. 

18. Ахметов, М. Д.Тілеулі батыр [Мәтін] : [қазақ хандығының 550 

жылдығына орай көпшілік қауымға ұсынылған тарихи дастандар мен 

өлеңдер жинағы] / М.Д. Ахметов ; пікір жазған: Т. Рсаев ; ред.: Ә. А. 

Ахметова ; суретшісі: Т. Ахмедин. –  Астана: "Регис-Ст Полиграф", 2016. 

–  Б. 642 . 

 

Ол туралы: 

19. Рсаев Т [Мәтін] // Торғай елі : энцикл. / құраст. Т. Рсаев ; ред. 

 А. Ахметов. – Алматы, 2013. – Б. 342–344. 

20. Смайылова, Гүлбаршын.  Ізденген інжу іледі [Мәтін] : [жерлес 

журналист Таңатқан Рсаев туралы] / Гүлбаршын  Смайылова.  // 

Аманкелді арайы. – 2007. – 2 ақпан. – Б. 3. 

Таңатқан Рсаев кітаптары 

Ол туралы жарияланған кітаптар 

 

 

 

 

 

 

Торғай елі. Энциклопедия / Құраст. Т.Рсаев. 

– Алматы: «Арыс» баспасы, 2013. 

– 342–344 бет + 16 бет түрлі түсті суретті 

жапсырма. 

 

 

 

 

 

 

 

    Рсаев Т.  [Мәтін] // Торғай тарландары : 

өмірбаяндық энцикл. / құраст. Ә. Жақып. – 

Астана, 2009. – Б. 138–139. 

Жазушы - журналист өмірінің жарқын бейнесі 

 

 

 

 

 

 

 

 

 

 

 

Арқалықтағы Амангелді Иманов пен Әліби Жангелдин 

музейінің тұңғыш директоры. 1972 жыл. 

 

 

 

 

 

 

 

 

 

 

 

 

Алматыдағы Достық сарайы. «Абай» энциклопедиясының 

тұсаукесері. 1995 ж. 

«Қазақ энциклопедиясы» бас редакторының бірінші орынбасары 

баспа қызметкерлерімен кеңес өткізіп отыр. 

 

 

 

 

 

 

 

 

 

 

 

Үндістан сапары. Сол жақта бірінші тұрған Т.Рсаев, 

сегізінші  Сара  Есова  апай, оныншы Бижамал Рамазанова, 

соңғы – болашақ акад. Әбдуәли Қайдаров. 1961 ж. Дели. 

«Еңбегіне қарай – құрмет...» 

 

 

 

 

 

 

 

 

 

«Лениншіл жас» газетінің бөлім                 

меңгерушісі. 1965 ж. 

                                                                    Үкімет марапаттары  

 

 

 

 

 

 

 

 

 

 

 

 

 

 

 

 

Қазақстан Республикасы Мәдениет және 

 ақпарат министрі Мұхтар Құлмұхамбеттің  

Рсаевқа «Құрмет» орденін тапсыру сәті.  

2008 ж.  

                                                                                Қостанай облысы Амангелді ауданының 

 Құрметті азаматы. 2012 ж. 

Таңатқан Рсаевтің отбасы 

 

 

 

 

 

 

 

 

                                      Таңатқан  жұбайы Зүбайдамен. 1967 жыл. 

 

 

 

 

 

 

 

 

 

 

Журналисттің жары Зүбайда мен балалары 

Жазушы-журналистің отбасы. 2012 ж.  Президент бағы. 

Жеттік 70 жасқа біз 

Жеттік, міне жігіттер, жетпіс деген жасқа біз, 

Алдағымыз азайып, ұзап кетті басқан із. 

Бауыр басқан бәріңе қалтықсыз қарт серінің 

Дүрілдетіп бұл тойын желпінтіп бір тастаңыз. 

 

Бал дәурені тап келген сұм соғысқа бала едім, 

Тура көрген мекенім шалғай жатқан дала еді. 

 Тарлау соғып таланым топтан тұйық жүргенмен, 

Алға тартқан албырттау арманым да бар еді. 

 

 Қатарға кеп қосылдым ерте ертіп талабым, 

Болып алдым бүгіндеөз адамы қаланың, 

Қағаз мүжып қалғымай, қайрат тапқан қартымын, 

Атан жүгін көтерген асын ішіп баланың. 

 

 Таңатқан бұл өздерің білетұғын бүгінде,  

Сендерден жоқ тарылып, аяйтұғын түгім де, 

 Менің де мол үлесім әкеп қосқан арқалап, 

Алатаумен таласқан алып ғасыр жүгінде. 

 

Адал жүріп, аттамай ала жібін басқаның, 

Жақсылыққа жақын боп, жамандыққа баспадым. 

 Қолтығынан демедім,  әлсіздерге қол созып, 

Жалғаласып жалықпай жат қылықты жасқадым. 

 

Қай биікке шықсам да алда тұрды кішілік, 

Өлшемі боп арымның адам деген түсінік. 

Тағатымды тат паспай, түзу жолдан тайғам жоқ, 

Жаратқан соң бір Алла әуел баста кісі ғып. 

 

Тарлау жерде таймайтын  жолдастарға серікпін, 

Ант ішкендей ақиқат айтқан сөзге берікпін. 

Шыңыраудан сы тартқан сезім толы жүрегім.  

Таңғы шықтай мөп-мөлдір сұлулыққа жерікпін. 

Алматыға өкініп, өкпе айтамыз қалай біз, 

Тамашасы өлшеусіз өткен күнге қараймыз. 

Желқобыздай желпінген саяқ жігіт шағында, 

Бұл шалыңа көз сүзген талмаусырап талай қыз. 

 

Шыңдап салдым шындыққа қолыма алған қаламды, 

Ән мен жырға бөледім алтын бесік – даламды. 

Құрбысынан кем қылмай, алға сүйреп келемін. 

Артқан барлық үмітін әйелім мн баламды. 

 

 Жетіп жатыр бір басқа абырой да, атақ та, 

Жүргеннен соң тер төгіп, жақындамай шатаққа. 

Жетпісің  кеп кірді үйге әбігер түсіріп, 

 Жолаушыдай бейтаныс кешкі апақ-сапақта 

 

 Ортасында ой түйіп, дос-жараннан нұр таттым, 

Жалау етіп жаныма ортаймайтын жыр таптым. 

Басқа қоңған бақытқа адам әсте тойған ба, 

 Тіршіліктің таусылмас қамы көп бұл жалғанда. 

Бар тілегім ендігі – Амандығы ұрпақтың! 

